
NODAVLAT NOTIJOART 
TASHKILOTLARIDA 

MAQSADLI TUSHUMLARGA 
DOIR ISHCHI SCHOTLARNI 

TAKOMILLASHTIRISH
Ne’matov Oybek Ismatullayevich

PhD, Samarqand iqtisodiyot va servis instituti dotsenti v. b.

Annotatsiya: Ushbu maqolada nodavlat notijorat tashkilotlarida maqsadli tushumlar hisobi uchun mo‘ljallangan ishchi 
schotlar rejasini takomillashtirish masalalari o‘z aksini topgan.
Kalit so‘zlar: buxgalteriya hisobi schotlari, grantlar, xalqaro grantlar, a’zolik badallari, ixtiyoriy badallar, beg‘araz olingan mulk.
Abstract: This article reflects the issues of improving the plan of working accounts intended for calculating target income 
in non-governmental non-profit organizations.
Key words: accounts, grants, international grants, membership fees, discretionary contributions, property received free 
of charge.
Аннотация: В данной статье отражены вопросы совершенствования плана рабочих счетов, предназначенных для 
расчета целевых доходов в негосударственных некоммерческих организациях.
Ключевые слова: бухгалтерские счета, гранты, международные гранты, членские взносы, дискреционные взносы, 
имущество, полученное безвозмездно.

K I R I S H
Nodavlat notijorat tashkilot (NNT)larining jamiyatimizdagi o‘rnini oshib borayotganligini, ular faoliyatida 

maqsadli tushumlarning, ayniqsa, grantlarning muhim ahamiyatga molikligini e’tiborga olgan holda grantlar 
hisobini yanada takomillashtirish zarurati mavjud. Shuningdek, O‘zbekiston Respublikasi “Nodavlat notijorat 
tashkilotlari to‘g‘risida”gi Qonunda1 NNTlar faoliyatini moliyalashtirishning quyidagi manbalari qayd qilingan:

●	 kirish va a’zolik badallari, agar ular ustavda nazarda tutilgan bo‘lsa;
●	 muassislardan, qatnashchilardan (a’zolardan) bir marotaba va muntazam ravishda keladigan tushumlar;
●	 ixtiyoriy mulkiy badallar va ehsonlar;
●	 tadbirkorlik faoliyatidan olingan, faqat ustav maqsadlari uchun ishlatiladigan daromadlar (foyda);
●	 qonunlarda ta’qiqlanmagan boshqa tushumlar.
Qonunda keltirilgan “kirish badallari”, “a’zolik badallari”, “bir marotaba tushumlar”, “muntazam ravishda ke

ladigan tushumlar”, “ixtiyoriy mulkiy badallar”, “ixtiyoriy mulkiy ehsonlar” tushunchalariga aniqlik kiritish kerak. 
Ularga ta’rif keltirilmagan, bir-biridan farqni ko‘rsatuvchi omillar ochib berilmagan. Shu bilan bir qatorda, ushbu 
maqsadli tushumlar (grantlar) hisobini buxgalteriya hisobi schotlarida aks ettirish masalasini takomillashtirish zarur.

M A V Z U G A  O I D  A D A B I Y O T L A R N I N G  T A H L I L I
NNTlarida maqsadli tushumlar hisobi bilan bog‘liq myammolarning ba’zi nazariy, tashkiliy va metodologik 

jihatlari xorijlik iqtisodchi olimlardan L. V. Yegorova, A. V. Brovkin, V.  I. Podolskiy, mamlakatimiz olimlaridan 
K. B. Axmedjanov, R. D. Do‘smuratov, N. A. Ibragimov, I. N. Ismanov, A. A. Karimov, N. F. Karimov, D. K. Kud-
biyev, M. B. Kalonov, S. U. Mehmonov, M. Q. Pardayev, A. X. Pardayev, N. K. Rizayev, A.J.Tuychiyev, M. M. Tula
xodjaeva, I. N. Qo‘ziyev, K. R. Hotamov, M. S. Xojiyev va boshqa olimlar ilmiy ishlarida tadqiq qilingan. Biroq 
maqsadli tushumlar hisobi uchun mo‘ljallangan milliy ishchi schotlar rejasini takomillashtirish masalasi juda 
kam o‘rganilgan.

T A D Q I Q O T  M Е T O D O L O G I YA S I
NNTlarida maqsadli tushumlar hisobi uchun mo‘ljallangan, amalda qo‘llanilayotgan schotlar rejasini tako-

millashtirish, NNTlari faoliyatining xususiyatlaridan kelib chiqqan holda, maqsadli tushumlar hisobi uchun yangi 
schotlar tavsiya etilgan. Ushbu tavsiya etilayotgan maqsadli tushumlar bo‘yicha buxgalteriya hisobi schotlari 

1	 O‘zbekiston Respublikasi “Nodavlat notijorat tashkilotlari to‘g‘risida”gi . 1999-yil 14-aprel. https://lex.uz/docs/11360

xorijiy tajribalarni tadqiq etish asosida, guruhlash, taqqoslash, baholash hamda abstrakt-mantiqiy fikrlash kabi 
usullar yordamida ishlab chiqilgan.

T A H L I L  V A  N A T I J A L A R
NNTlari maqsadli tushumlari tarkibida grantlar alohida ajralib turadi, ya’ni grantlar asosiy faoliyatni amalga 

oshirish mexanizmi sanaladi. Shu bois, grantlar hisobini yanada takomillashtirish uchun, bizningcha, quyi
dagilarni amalga oshirish lozim.

Birinchidan, grantlar hisobiga doir buxgalteriya hisobining normativ-huquqiy bazasini takomillashtirish, 
chunonchi grantlar hisobiga doir 10-son BHMS “Davlat subsidiyalarining hisobi va davlat yordami bo‘yicha 
ko‘rsatiladigan ma’lumotlar”ni2 buxgalteriya hisobining xalqaro standarti №20 “Davlat grantlarini hisobga olish 
va davlat yordami to‘g‘risida ma’lumotlarni ochib berish”ga3 to‘liq moslashtirish lozim. Respublikamizda xo‘jalik 
yurituvchi subyektlar moliyaviy hisobotlarini xalqaro standartlar asosidagi moliyaviy hisobotga o‘tkazish bo‘yicha 
belgilangan tadbirlar, mos ravishda, moliyaviy hisobotda maqsadli tushumlar, shu jumladan grantlarni xalqaro 
standartlar talablari asosida aks ettirishni taqozo etadi.

Ikkinchidan, respublikamizda maqsadli tushumlar, shu jumladan grantlar hisobining 21-son BHMS “Xo‘jalik 
yurituvchi subyektlarning moliya-xo‘jalik faoliyati buxgalteriya hisobi schotlari rejasi va uni qo‘llash bo‘yicha 
yo‘riqnoma”da4 belgilangan schotlar tizimini va ularni yuritishning metodologik tartiblarini yanada takomillashti-
rish lozim. Chunonchi, bizning fikrimizcha, ushbu BHMSda nazarda tutilgan 8800 “Maqsadli tushumlar” va 8810 
– “Grantlar” schotlari iyerarxik tizimini quyidagicha belgilash maqsadga muvofiq (1-jadval).

1-jadval: Grantlar hisobi uchun mo‘ljallangan schotlarning yaxlit iyerarxik tizimi (tavsiya)5

Daraja 
maqomi Schotlar darajasi Schot nomeri va nomi

Yuqori 
daraja

1-darajali sintetik schot 8800 “Maqsadli tushumlar”
2-darajali sintetik schot 8810 “Grantlar”

3-darajali sintetik schotlar (grantlarning kelib 
tushish manbalariga ko‘ra)

●	8811 “Davlat budjetidan ajratilgan grantlar”
●	8812 “Nodavlat organlaridan olingan grantlar”
●	8813 “Xorijiy davlatlardan olingan grantlar”
●	8814 “Xalqaro tashkilotlar va fondlardan olingan grantlar”

Quyi 
daraja

1-darajali analitik schotlar (grantlarning 
ko‘rinishiga ko‘ra)

“Asosiy vositalar ko‘rinishidagi grantlar”
“Nomoddiy aktivlar ko‘rinishidagi grantlar”
“TMB ko‘rinishidagi grantlar”
“Pul mablag‘lari ko‘rinishidagi grantlar”

2-darajali analitik schotlar (alohida 
ko‘rinishdagi grantlarning turlariga ko‘ra)

●	bino va inshoatlar;
●	mashina va uskunalar;
●	ofis mebellari va jihozlari;
●	kompyuter texnikasi;
●	transport vositalari;
●	biologik aktivlar;
●	boshqa asosiy vositalar
●	savdo belgilari;
●	tovar belgilari;
●	amaliy dasturlar paketlari;
●	boshqa nomoddiy aktivlar
●	oziq-ovqat tovarlari;
●	nooziq-ovqat tovarlari
●	xorijiy valyutagi pul mablag‘lari;
●	milliy valyutadagi pul mablag‘lari

3-darajali analitik schotlar (alohida turdagi 
grantlarning inventar raqamlari va kodlariga 
ko‘ra)

●	asosiy vositalar va nomoddiy aktivlarning inventar 
raqamlari;

●	TMBlarning kodlari

2	 10-son BHMS Moliya vazirligi tomonidan 19.10.1998 y. 52-son bilan tasdiqlangan (AV tomonidan 03.12.1998 y. 562-son bilan ro‘yx-
atga olingan).

3	 20-son BHXS “Davlat grantlarini hisobga olish va davlat yordami to‘g‘risida ma’lumotlarni ochib berish”. https://finotchet.ru/arti-
cles/142/

4	 21-son BHMS Moliya vazirining 09.09.2002 y 103-son buyrug‘i bilan tasdiqlangan (AV tomonidan 23.10.2002 y. 1181-son bilan ro‘yx-
atga olingan).

5	 Tadqiqotlar asosida muallif ishlanmasi

Hozirgi paytda amaliyotda qo‘llanilayotgan “1 S-Buxgalteriya” amaliy dasturlar paketi (ADP) grantlar hiso-
bini yuqorida tavsiya etilayotgan schotlar tizimi asosida yuritish imkonini beradi, deb hisoblaymiz. Buning uchun 
ushbu ADP ma’lumotlar bazasiga tegishli sintetik schotlar va ularga ochilishi lozim bo‘lgan analitik schotlar 
kodlarini o‘zida mujassamlashtiruvchi klassifikator kiritilishi lozim.

2-jadval: 8814 “Xalqaro tashkilotlar va fondlardan olingan grantlar” schoti va unga ochiladigan analitik schotlar 
klassifikatori6

1-darajali analitik schotlar 2-darajali analitik schotlar 3-darajali analitik schotlar

8814.1 “Asosiy vositalar 
ko‘rinishidagi grantlar”

8814.12 “Bino va inshoatlar”;
8814.13 “Mashina va uskunalar”
8814.14. “Ofis mebellari va jihozlari”
8814.15. “Kompyuter texnikasi”
8814.16 “Transport vositalari”;
8814.17 “Biologik aktivlar”;
8814.18 “Boshqa asosiy vositalar”

●	Bino va inshoatlarning inventar raqamlari
●	Mashina va uskunalarning inventar raqamlari
●	Ofis mebellari va jihozlarining inventar 

raqamlari
●	Kompyuter texnikasi inventar raqamlari
●	Transport vositalari inventar raqamlari
●	Biologik aktivlar inventar raqamlari
●	Boshqa asosiy vositalar inventar raqamlari

8814.2 “Nomoddiy aktivlar 
ko‘rinishidagi grantlar”

8814.21 “Savdo belgilari”
8814.22 “Tovar belgilari”
8814.23 “Amaliy dasturlar paketlari”;
8814.24 “Boshqa nomoddiy aktivlar”

●	Savdo belgilari inventar raqamlari
●	Tovar belgilari inventar rakamlari
●	Amaliy dasturlar paketlari inventar raqamlari
●	Boshqa nomoddiy aktivlar inventar raqamlari

8814.3. “TMB ko‘rinishidagi 
grantlar”

8814.31 “Oziq ovqat tovarlari”
8814.32 “Nooziq ovqat tovarlari”

●	Oziq ovqat tovarlari kodlari”
●	Nooziq ovqat tovarlari kodlari

8814.4. “Pul mablag‘lari 
ko‘rinishidagi grantlar”

8814.41 “Xorijiy valyutadagi pul 
mablag‘lari”
8814.42 “Milliy valyutadagi pul 
mablag‘lari”

●	AQSH dollari
●	YEVRO
●	Rubl
●	So‘m

Olingan grantlarni yuqori tavsiya etilayotgan schotlar kesimida “1 S-Buxgalteriya” amaliy dasturlar paketi 
(ADP) asosida hisobini yuritish ular to‘g‘risida tizimli axborotlarni shakllantirilishiga, shuningdek ushbu ma’lu-
motlar asosida grantlarning NNTlar mulkiy holatidagi hissasini aniqlash imkonini beradi, deb hisoblaymiz.

Uchinchidan, NNTlarda kelib tushgan grantlar hisobidan yangi bino va inshootlar qurilishi, shuningdek, 
turli asosiy vositalar sotib olinishi mumkin. NNTlarda ushbu maqsadlarga yo‘naltirilgan mablag‘larni grantlar 
evaziga amalga oshirilgan kapital investitsiyalar deb nomlash maqsadga muvofiqdir. Mos ravishda, grantlar 
evaziga asosiy vositalarni qurish va sotib olinishiga investitsiya qilingan grantlarning tizimli hisobini yuritish 
uchun 21-son BHMSda 0811 “Grantlar evaziga amalga oshirilayotgan kapital qurilish”, 0821 “Grantlar evaziga 
sotib olingan asosiy vositalar” va 0831 “Grantlar evaziga sotib olingan nomoddiy aktivlar” schotlarini nazarda 
tutishni lozim deb hisoblaymiz. Tegishli ravishda kapital investitsiyalarga sarflangan grantlar summasini qurilish 
obyektlari hamda sotib olingan asosiy vositalar va nomoddiy aktivlar foydalanishga qabul qilingach, quyidagi 
yozuvlarni amalga oshirish tartiblarini 21-son BHMSda nazarda tutish lozim:

●	 grantlar summasini yopilishiga

Debet 8810 “Grantlar” Kredit 8530 “Beg‘araz olingan mulk”.

●	 grantlar evaziga qurilgan obyektlar hamda sotib olingan asosiy vositalar va nomoddiy aktivlarning 
eskirishi summasiga

Debet 8530 “Beg‘araz olingan mulk” Kredit 0200 “Asosiy vositalarning eskirishi”, 0500 “Nomoddiy 
aktivlarning eskirishi” .

To‘rtinchidan, NNTlarda kelib tushgan grantlar hisobidan turli tovar-moddiy boyliklar ham sotib olinishi 
mumkin. Misol uchun, “Mahalla” jamoa fondida yoki “Nuroniy” jamg‘armasida kelib tushgan grantlar evaziga har 
xil sport va boshqa tanlovlar g‘oliblarini taqdirlash, qariyalar va kam ta’minlangan oilalarni qo‘llab-quvvatlash 
maqsadida oziq-ovqat va nooziq ovqat tovarlari sotib olinadi. Shuningdek, ushbu turdagi tashkilotlarda ularning 
joriy faoliyatida ishlatish uchun turli materiallar, yoqilg‘i, xo‘jalik inventarlari ham grantlar evaziga xarid qilinadi. 
NNTlarida ushbu maqsadlarga yo‘naltirilgan mablag‘larni grantlar evaziga sotib olingan tovar-moddiy boyliklar 
deb nomlash maqsadga muvofiqdir. Grantlar evaziga sotib olingan bunday tovar-moddiy boyliklarning tizimli 
hisobini yuritish uchun 21-son BHMSda 1091 “Grantlar evaziga sotib olingan materiallar” va 2911 “Grantlar 
evaziga sotib olingan tovarlar” schotlarini nazarda tutishni lozim deb hisoblaymiz. Grantlar evaziga TMBlarni 

6	 Tadqiqotlar asosida muallif ishlanmasi.

sotib olinishi va ularni ishlatilishiga doir operatsiyalar bo‘yicha quyidagi yozuvlarni amalga oshirish tartiblarini 
21-son BHMSda nazarda tutish lozim:

●	 grantlar evaziga sotib olingan TMB summasiga.

Debet 1091 - “Grantlar evaziga sotib olingan materiallar”, 2911 - “Grantlar evaziga sotib olingan tovarlar” 
Kredit 6010 - “Ta’minotchilarga to‘lanadigan schotlar”;

●	 bir vaqtning o‘zida grantlar summasini yopilishiga

Debet 8810 - “Grantlar” Kredit 8530 - “Beg‘araz olingan mulk”.

●	 grantlar evaziga sotib olingan TMBlarni ishlatilishiga.

Debet 8530 - “Beg‘araz olingan mulk” Kredit 1091 - “Grantlar evaziga sotib olingan materiallar”, 2911 - 
“Grantlar evaziga sotib olingan tovarlar”.

Beshinchidan, grantlarning ishlatilishi, sarflanishiga doir xarajatlar tarkibini ham nazariy va metodologik 
asoslarini takomillashtirish lozim. Chunonchi, NNTlar uchun maxsus “Xarajatlar tarkibi to‘g‘risida Nizom”ni 
ishlab chiqish va 21-son BHMSga xarajatlar hisobini aks ettirish tartiblarini kiritish maqsadga muvofiq.

Oltinchidan, grantlarni moliyaviy hisobot shakllarida aks ettirish tartiblarini ham takomillashtirish zarur. 
Chunonchi, 1-sonli shakl “Buxgalteriya balansi”ning passivi 1-bo‘limida maxsus “Olingan grantlar” moddasini, 
shuningdek, 5-sonli shakl “Xususiy kapital to‘g‘risida hisobot” “Olingan grantlar” va “Olingan grantlarning ishla-
tilgan qismi” moddalarini nazarda tutish foydadan xoli bo‘lmaydi, deb hisoblaymiz.

X U L O S A  V A  T A K L I F L A R
Yuqorida keltirilgan NNTlarida maqsadli tushumlar hisobi uchun mo‘ljallangan milliy schotlar tizimini tako-

millashtirish natijasida biz quyidagilarga erishamiz:

●	 grantlar hisobidan yangi bino va inshoatlar qurilishi, shuningdek turli asosiy vositalar sotib olinishi NNT-
larida ushbu maqsadlarga yo‘naltirilgan mablag‘larni grantlar evaziga amalga oshirilgan kapital investit-
siyalar deb nomlash maqsadga muvofiq;

●	 grantlar evaziga sotib olingan tovar-moddiy boyliklarning tizimli hisobini yuritish uchun 21-son BHMSda 
1091 “Grantlar evaziga sotib olingan materiallar” va 2911 “Grantlar evaziga sotib olingan tovarlar” 
schotlarini nazarda tutishni lozim deb hisoblaymiz.

●	 NNTlari uchun maxsus “Xarajatlar tarkibi to‘g‘risida Nizom”ni ishlab chiqish va 21-son BHMSga xara-
jatlar hisobini aks ettirish tartiblarini kiritish maqsadga muvofiq.

●	 1-sonli shakl “Buxgalteriya balansi”ning passivi 1-bo‘limida maxsus “Olingan grantlar” moddasini, shu
ningdek, 5-sonli shakl “Xususiy kapital to‘g‘risida hisobot” “Olingan grantlar” va “Olingan grantlarning 
ishlatilgan qismi” moddalarini nazarda tutish foydadan xoli bo‘lmaydi

Ushbu tavsiyalarning amaliyotga joriy etilishi nodavlat notijorat tashkilotlarida moliyalashtirish manbalarini 
to‘g‘ri hisobga olish, hisobotlarda haqqoniy aks ettirish va moliyaviy hisobotlarning obyektivligini oshirishga 
xizmat qiladi.

